
یاشار کاپلان1

تیپگوهۆڕین ژ لاتینییێ: پۆیێتیکا

سترانا کوردی )کورمانجی(:

دەڤەرا ھەکارییان وەکی نموونە

پوختە

کوردیــدا  ئەدەبیاتــا  د  دەڤکــی  گەلێرییــا  ئەدەبیاتــا 

جھەکــی گرینــگ دگــرە. د ڤــێ خەباتێــدا ئەمــێ دێ ل ســەر 

بابەتەکــە ئەدەبییاتــا گەلێــری “ســتران”ێ راوەســن. ب 

ئاوایەکــی گشــتی زێدەتــر خەباتــا مــە دێ ســینۆرکری بیــت. 

ژ بــۆ دەرێخســتنا گیڤلــێ )sîlûet( ئەدەبییاتــا گەلێرییــا 

ــا گەلێــری بــەرێ وەکــی  کــوردی دڤێــت بابەتێــن ئەدەبییات

ــا  ــە ئەدەبییات ــەر بابەتەک ــدن و ھ ــە نرخان ــەش بێن ــەش ب ب

ــادا  ــن وێ ل ســەر ق ــوون و تایبەتییێ ــری ل دوو بەلاڤب گەلێ

دەڤەرەکــێ بێنــە ھلبژارتــن و لێکۆلینکــرن. مــە ژی ب ناڤــێ 

ــی  ــان وەک ــەرا ھەکاریی ــوردی )کورمانجــی(: دەڤ “ســترانا ک

ــوردی  ــا ک ــان و ئەدەبییات ــا زم ــت خزمەت ــە”دا خوەس نموون

بکــن.

پەیڤێن سەرەکی: فۆلکلۆر، ستران، ھەکاری، دەنگبێژ

1. دەستپێک

ھــەر جڤاکەکــێ ژ دەمــا پەیدابوونــە خــوە پــێ ڤــە 

بەرھەمێــن ئەدەبــی ئافراندنــە. ژ ڤــان بەرھەمانیێــن ب 

ــودان  ــن خ ــی یێ ــی و بەلاڤبووی ــم دەرکەت ــی و ئانۆنی دەڤک

ــە  ــدا ھاتن ــا گەلێری ــێ ئەدەبییات ــن بان ــی د ب ــە ئەدەب نرخەک

تۆمارکــرن. د ســەرێ سەدســالا نــۆزدان پــێ ڤــە ئــەڤ 

مالزەمەیــا زمــان و چاندێیــا دەولەمەنــد وەکــی دســیپلینەکە 

جــودا و ســەربخوە ژ ئالییــێ لێکۆلــەران ڤە ھاتینــە تۆمارکرن، 

لێكۆلینکــرن، ڤاڤارتــن و نرخانــدن. ئــەڤ دســیپلینا ســەربخوە 

وەکــی “فۆلکلــۆرە” ھاتییــە بناڤکــرن. ئــەم دکارن ڤــێ زانســتا 

ــۆرا  ــات و کەلەپ ــان، ئەدەبیی ــد، زم ســەربخوەیا ل ســەر چان

گەلەکــی، ب رێبازێــن خاســی خــوە خەباتــێ دکــەت ب 

ــاڤ بکــن. ژ ھینگــێ وەرە  کــوردی وەکــی “گەلناســی” ب ن

ئەدەبییاتــا گەلێــری و گەلناســی وەکــی دو دیســیپلینێن 

ــن. ــێ دک ــەڤ خەبات ــەکا ھ ــەربخوە ل کێل س

د کوردیــدا ژبــۆ ھــەر جــۆرە بەرمایــێ چانــد، زمــان، 

ــۆر”  ــری پەیڤــا “کەلەپ ــر و باوەرییێــن گەلێ ــات و بی ئەدەبیی

تێتــە بکارینــان. کەلەپــۆر پەیڤەکــە لێکدایــی یــە، ژ دو 

پەیڤــان پێــک تێــت؛ “کەلــە” و “پــۆر”. کەلــە؛ د مەعنــا 

گەلــەک، پــر، زێــدەدا تێتــە بکارینــان. پــۆر ژی د مەعنــا “مال، 

تشــتێ دەســکەتی، بەرمایــێ تالانــی، تشــتێ بێخــودان ئان ژی 

تشــتێ ژ بــۆ لــێ خــودان دەرکەتنــێ مافــێ ھــەر کەســەکی 

ــێ  ــا بەرمای ــۆر مەعن ــی کەلەپ ــی ئاوای ــی” ددەت. ب ڤ ھەی

زێــدە و پــر ددەت. ئــەم دکارن د بــن بانــێ کەلەپــۆرا کوردیدا 

بەرمایێــن مــاددی و مه عنــەوی، چانــد و زمانــی کــۆم بکــن.

ستران

د ئەدەبییاتــا کوردییــا دەڤکیــدا د بەشــا نەزمێــدا جۆرەیــا 

ــا  ــر ســترانە. پەیڤــا “ســتران” ژ گۆتن ــان دەولەمەندت ژ ھەمیی

“ســترین”ێ تێــت. ســترین ژ بــۆ گۆتنێــن ب ریتــم و ســەلیقە 

تێنــە گۆتــن. دەمــا ئــەم دبێــژن ســتران ئــەم ھەمــان دەمیــدا 

ــا،  ــک، ســەرێ زاڤ بەحســێ؛ لاوژە، لاوک، شەشــبەندی، نارین

مقــام، کلام، پەســتە، حەیرانــۆک، پاییــزۆک، بەریتــە، دیلــۆک، 

مەدیحــە،  دەلێــل،  ســەریلێک،  لایلایــێ،  زێــمار،  دوورک، 

قەولێــرک و ھــود. دکــن. ھەتــا نھــا ســترانا کــوردی ب 

بــاش  بــۆ  ژ  نەھاتییــە ڤەکۆلیــن.  ئاوایەکــی رێکووپێــک 

تێگەھشــتنا ســترانا کــوردی دڤێــت ئــەم ســترانێ ب ئاوایەکــی 

زانســتی، ل چاڤــی دانەیێــن بەردەســت ڤەکۆلینــن. بــۆ ڤــێ 

چەنــدێ ژی دڤێــت ئــەم ســترانێ ب ســەر جۆرەیێــن وێ ڤــە 

ڤاڤێــرن. بــەری ئــەم دەرباســی جۆرەیێــن ســترانێ بــن دڤێــت 

ئــەم دەرھەقــێ ھنــەک تایبەتییێــن ســترانێ کــو جۆرەیــەک ژ 

ــان بــدن. ــە، ھنــەک ئاگاھیی نازمێی

ــد(  ــن )بەن ــت( و مالکێ ــز )رس ــن د رێ ــە زانی ــی تێت وەک

ســتراناندا کێــش )وەزن( و قافییــە )ســەروا( ھەنــە. ھەروســا 

و  کێــش  ژی  کوردیــدا  ســترانا  د 

سیســتەما  کێــش،  ھەیــە.  ســەروا 

رێــز  ھەماھەنگکرنــا  و  بریتمکــرن 

ــێ  ــایا کێش ــی ب س ــە. چمک و مالکان

ھنــدی  رێــزان  کیتەیێــن  ھەژمــارا 

ھــەڤ دبــن و ئــەڤ ژی ئیمکانــا 

ھەماھەنگیبوونــا مالــکان پێکتینیــت. 

رێکخســن و لێکدانــا دەنــگان د ھــەر 

زمانەکیــدا ئاھەنــگ و موســیقەیەکە تایبــەت چێدکــەت. 

کێــش و ریتــم ل دۆر ماوەیەکــی دەستنیشــانکری دزڤــرن 

ریتیــم ب  و  کێــش  نابــن.  دەربــاز  خــوە  توخیبێــن  ژ  و 

ــێ ژ  ــدە ھۆزان ــەڤ چەن ــن و ئ ــێ دافرین ــرا ئاھەنگەک ھەڤ

ــەکە  ــوردی کێش ــترانا ک ــا س ــەت. کێش ــودا دک ــانێ ج پەخش

لھەڤھاتنــا دەنگێــن داوییــا ھــەر  خوەمالــە. ســەروا ژی 

رێزەکــە مالکێیــە. دوبارەبوونــا دەنــگان ئاوازەکــە تایبــەت بــۆ 

ــە  ــێ ڤ ــش و ریتیم ــا کێ ــەت و ب ھاریکاریی ــێ چێدک ھۆزان

ئاھەنگەکــێ پێــک تینیــت. ژ خــوە ســتران ژی، ژ بــۆ گۆتنێــن 

ب ســایا کێشــە و ســەروا و ئاوازێ ڤە 

ــن  ھەســت و بۆچوونەکــێ رادگەھین

ئــەم ل ڤــێ  تێتــە گۆتــن. دڤێــت 

ــوردی  ــترانا ک ــو د س ــن ک دەرێ ببێژی

ھەمییێــدا کێــش نینــە. لــێ بەلــێ 

ــەروا  ــدا س ــوردی ھەمییێ ــترانا ک د س

ــە. ھەی

د ڤــێ دەرێــدا ئــەم دکارن ســترانا 

کــوردی د بــن بانــێ چــار بڕانــدا بنرخینــن. ھــەر بــڕەک ژی د 

ناڤــا خــوەدا دابەشــی گەلــەک بڕان دبیــت. ل چاڤــی دانەیێن 

بەردەســت ئــەم دکاریــن ســترانێ ژ ئالییــێ فۆرمــەن ژ ھــەڤ 

جــودا، روخســار، ناڤــەرۆک و شــێوەیێ ڤــە بنرخینــن.

رێکخسن و لێکدانا 

دەنگان د ھەر 

زمانەکیدا ئاھەنگ 

و موسیقەیەکە 

تایبەت چێدکەت

سترانا کوردی 

ھەمییێدا کێش نینە. 

لێ بەلێ د سترانا 

کوردی ھەمییێدا 

سەروا ھەیە

فۆرمێن سترانان

1.1. سترانا دیلان و گۆڤەندان، دیلۆک، دوورک

ئــەڤ بــڕ ژ ســترانێن د گۆڤەنــد و دیلانانــدا تێنــە گۆتــن 

ــە بناڤکــرن. ژ  ــان ژی دوورک تێن ــۆک ئ ــت. وەکــی دیل پێکتێ

ئالییــێ ھنــەک ســترانبێژان ڤــە تێنــە گۆتــن و ژ ئالییــێ ھنەک 

ســترانبێژێن دی ڤــە ژی تێنــە ڤەگێرانــدن. ب ســەلیقە و 

ــلان  ــد و دی ــو گۆڤەن ــە ســترین دا ک ــە تێن ــن ســڤک ڤ ئاوازێ

ل بــەر بێتــە گێرانــدن. پرانییــا ڤــان ســترانان ژ بەندێــن ســێ 

رێــزی پێــک تێــن. رێــزا ھــەر بەندەکــە ســترانێ ب پاشــبەند 

ــان  ــت. د ڤ ــە خــلاس دبی ــارات( ڤ ــان ژی شــەربەندێ )ناق ئ

ســتراناندا کێشــە و ســەروا ھەیــە. ب ئــاواز و ســەلیقێن جودا 

ــە لەییزتــن. ــەر تێن ــە گۆتــن و لەییزێــن جۆربجــۆر ل ب تێن

1.2. سترانا دیوانکی )گازی(

ــاژی ســترانێن  ــۆ ســترانێن بەرەڤ ــڕێ ســترانێ ژ ب ــەڤ ب ئ

گۆڤەنــد و دیلانــان، ســترانێن د کۆشــک و دیــوان و جڤاتانــدا 

نــە.  بکارانیــن. ســترانێن روونشــتنێ  تێتــە  تێنــە گۆتــن، 

ســترانا دیوانکــی ژ ئالییــێ کەســەکی ڤــە تێتــە ســترین. 

و  گرانــە  وان  ئــاوازا  و  ســەلیقە 

قیرکرنــێ  و  گازیکــرن  ئاوایــێ  ب 

ــدێ د  ــێ چەن ــەر ڤ ــن. ژ ب ــە گۆت تێن

ــی “گازی”  ــدا وەک ــەرا ھەکارییان دەڤ

تێنــە زانیــن. پرانییــا ڤــان ســترانان 

ھاتنــە  سەربەســت  ئاوایەکــی  ب 

ھۆنانــدن. کێشــە نینــە لــێ بەلــێ 

ســەروا ھەیــە. ئەگــەر د دیوانەکێــدا ســترانبێژەک بەندەکــێ 

ببێژیــت و ســترانبێژەک دی بەنــدا دی ژێ وەرگریــت ھینگــێ 

ــزۆک،  ــن لاوژە، کلام، لاوک، پایی ــد”. فۆرمێ ــێ “گەرەبەن دبێژن

ســەرێلیک و حەیرانــۆک جۆرێــن ســترانا گازییــێ نــە. د 

ــێ،  ــی لایلای ــن وەک ــن مایییێ ــن دییێ ــدا فۆرمێ ــان دەمی ھەم

لــۆرک، زێــمار و مەدیحەیــان ھــەم ب ئاوایــێ گازییــێ ھــەم 

ژی ب ئاوایــێ ســترانا دیلۆکــێ ھاتنــە ھۆنانــدن.

ناڤێن فۆرمێن سترانان  .2.3

2.3.1. دیلۆک، دوورک

ــان ژی  ــۆک ئ ــر دیل ــس ک ــە ل ژۆری بەھ ــی م ھەروەک

دوورک ســترانێن داوەت و دیلانانــن. گۆڤەنــد و دیــلان ل 

دوو ســەلیقە و ریتــما ســترانێ دگوھــەرن. بنیاتــێ دیلــۆک و 

ــێ  ــێ بەل ــە. ل ــا بووی ــن ســێرێزی ئاڤ دوورکان ل ســەر مالکێ

ــن  ــن رێزکێ ــەشرێزی ویێ ــزی، ش ــزی، پێنجرێ ــن چاررێ مالکێ

ــە زانیــن ژی  ــدی تێت ــۆکا نژان ــە کــو وەکــی دیل ــر ھەن زێدەت

ــە: ــۆ نموون ــە. ژ ب ھەن

سێرێزی

گولبەیــازە گولبەیــاز 

زە )رێــزا نەقاراتێ( یــا لا مــن گولبە مــا

ئەڤــرازە تــا  کولیلــکا 

لاویــان دا بــەر مــرازە

جھێلــێ گولبەیــازێ 

گولبەیــازە مــن  مــالا 

تێلــە ب  تێــل  رھانــا 

لاویــان دا بــەر ســمبێلێ

کچینــێ گولبەیــازێ 

گولبەیــازە مــن  مــالا 

شــینێ کاتــە  رھانــا 

لاویــان دا بــەر رێدینــی

چارێزی

لــۆ پســامۆ  پانــە  مووســل  شــەتێ 

لــۆ حەیرانــۆ  رەخانــە  شــلقەدان 

لــۆ پســامۆ  جانــە  تــە  دۆتمامــا 

لــۆ حەیرانــۆ  خەلکانــە  نــەدە  دل 

لــۆ شــەتێ مووســل خیــزە پســامۆ 

لــۆ حەیرانــۆ  ڤیزەڤیــزە  شــلقان 

لــۆ پســامۆ  قیــزە  تــە  دۆتمامــا 

لــۆ حەیرانــۆ  نەلەییــزە  خەلکــی 

لــۆ پســامۆ  ســارە  مووســل  شــەتێ 

شــلقان تاڤێــت خــوارە حەیرانــۆ لــۆ

لــۆ پســامۆ  یــارە  تــە  بــۆ  دۆتمــام 

لــۆ حەیرانــۆ  یــارە  نــە  خەلکــی  یــا 

فۆرمێن لاوژە، کلام، 

لاوک، پاییزۆک، 

سەرێلیک و 

حەیرانۆک جۆرێن 

سترانا گازییێ نە

2.3.2. لاوژە، کلام

لاوژە ژ دو پەیڤــان پێــک تێــت؛ لاو و بێــژ. لاو ھــەم 

مەعنــا خــۆرت، جــوان ھــەم ژی د دەڤــەرا ھەکارییانــدا ژ بــۆ 

ــان. لاوژە )لاوبێــژی(  ــە بکارین ــا زلامــان تێت بــەدەوی و رندیی

ــێ  ــی و جوانیی ــن ئەڤین ــی ھــەم ژییێ ــن مێران ــەم مژارێ ھ

د ناڤــا خــوەدا دھەوینیــت. لاوژە ژ ســترانێن ب ئاوایــێ 

ــەرۆکا وان ژ  ــت. ناڤ ــک تێ ــدن پێ ــی ھۆنان ــت ھات سەربەس

ئەڤیــن، مێرانــی، جودابــوون، خەریبــی، تاســویرا خــوەزا 

ــێ  ــترانەکێ ناڤ ــەر س ــن. ھ ــک تێ ــێ پێ ــا روودانەک و ڤەگۆتن

خــوە ھەیــە و ژ چەنــد بەنــدان پێکھاتییــە. د ڤــێ ســترانێدا 

ســەروا )قافییــە( ھەیــە. ھەرچەنــدی ھنــەک دەڤــەران لاوژە 

ــان،  وەکــی ســترانا دینــی بێتــە زانیــن ژی ل دەڤــەرا ھەکاری

ــە ل ژۆری بەھســکری  ــی م ــان وەک ــا بۆت ــان و پرانیی باھدین

ــڕێ ســترانێ  ــی ب ــما ســەرحەدێ ڤ ــە. ھەرێ ــە ســترانا دینیی ن

وەکــی کلام ب نــاڤ دکــەت. لــێ بەلــێ د ئەساســێ خــوەدا 

ــان  ــان و بۆت ــەکارێ، باھدین ــا ھ ــەرحەدێ و لاوژەی ــا س کلام

ــان تشــتە. ھەم

چەندی بنازم

ئەز عەبدالا خودێ نازێد خوە بۆ کێ کەم

و  ھــات  ڤــە  ژعــوێ  مێــران  تەرەســبابێ  تەرەســێ 

دایــی مــن  زەنــدا  قوتەگۆپالــەک 

ــییا  ــکا قەرەپۆش ــییابووم لیف ــودێ نەش ــدالا خ ــەز عەب ئ

خــوە چێکــەم

قەبەحەتا دارێ دنیایێ من کری چ بوو چ نەبوو

شــەڤێدی ســێبارا شــەڤێ مایــی کورەلاوکــێ دەلال ھاتــە 

پشــت کۆنــی

تەوافا خال و نیشانێد گەردەنێ

من عەبدالا خودێ نەشییا بێخاتر رێکەم

چەندی بنازم

ھوون، من عەبدالا خودێ نەنازینن

چەنگەکــی مێویــژان بکــەن کۆشــا مــن گویــزان بــەر مــن 

خشینن

پشــتا  بکەنــە  مــن  نەبــووم  ھاییــش  ئــەز  ئەگــەر 

دادۆکەکــێ

مالێد دەر و جیرانان ھوون بگەرینن

ئەگەر قەتووقەت ئەز ھاییش نەبووم

ھوون من مابەینا بووک و زاڤایێد سالێ بنڤینن

چەندی بنازم

شەنگەنازدارۆکا مالێد بابان نازاندی

مێــران  تەرەســبابێ  تەرەســێ  ئەڤــی  دینــۆ  کورکــۆ 

وەرگەرانــدی گۆپالەکــی  ئێخســتە  خــوە  دەســتێ 

زەند و بازنێد من عابدالا خودێ شکاندی

خزێا کەپێ من عەبدالا خودێ لڤاندی

گوھارا ھەیدەری گوھێ من بزداندی

دەستەکی منێ شکاندی یێ دیتریێ خلاندی

قەبەحەتا دارێ دنیایێ من کری چ بوو چ نەبوو

شــەڤێدی ســێبارا شــەڤێ مایــی کورەلاوکــێ دەلال ھاتــە 

پشــت کۆنــی

من عەبدالا خودێ بێھنەکێ بەر خوە دا نڤاندی

چەندی بنازم

ھوون، من عەبدالا خودێ نەنازینن

چەنگەکــی مێویــژان بکــەن کۆشــا مــن گویــزان بــەر مــن 

خشینن

پشــتا  بکەنــە  مــن  نەبــووم  ھاییــش  ئــەز  ئەگــەر 

دادۆکەکــێ

مالێد دەر و جیرانان ھون بگەرینن

ئەگەر قەتووقەت ئەز ھاییش نەبووم

ھوون من مابەینا بووک و زاڤایێد سالێ بنڤینن

2.3.3. لاوک، دەلال

ســترانا مێرانــی، شــەر و قەھرەمانییێیــە. فەرقــا ڤــێ 

و  لەھەنــگ  کــو  ئــەوە  کلامــی  و  لاوژە  دگــەل  ســترانێ 

روودانێــن مــژارا ڤــێ ســترانێ دیرۆکــی نــە. یانــی لەھەنــگ 

و روودانێــن ڤــێ ســترانێ ژ ئالییــێ دیرۆکــێ ڤــە تێنــە 

ــە. وەکــی ســترانا جەھــوەر  ــی نین تەعییدکــرن، ئانگــۆ خەیال

ئاغــا ئــان بەدرخــان بەگــێ. لاوک ھەمــان دەمیــدا ژ ئالییــێ 

رووخســارێ ڤــە خــودان تایبەتییێــن لاوژەیێیــە. د نــاڤ 

خەلکــێ دەشــتیدا وەکــی دەلال و د نــاڤ خەلکــێ چییاییــدا 

ــن. ــە زانی ــواران( تێن ــی لاوک )س وەک

پاییزۆک  .2.3.4

دەڤــەرا  ل  تایبەتــی  ب  کــو  ســترانن  ئــەو  پاییــزۆک 

ــش،  ــترانا ئێ ــن. س ــە گۆت ــان تێن ــان و باھدین ــان، بۆت ھەکاری

خــەم، دەرد، شکەســن و ھەڤشــانەبوونێیە. وەکــی تێتــە 

زانیــن پاییــز، دەمســالا خەمــێ، پیربــوون، مــرن، جودابــوون 

و بەلگوەراندنێیــە. د ڤــێ ســترانێدا 

بێھیڤییاتــی  و  شکەســن، رەشــبینی 

سەردەســتە. دەمــا پاییــزێ گونــدی 

ــرن  ــان دزڤ ــەر ژ زۆزان و بانیی و کۆچ

گونــدی ئــان ژی دەشــتێ. رەنگــێ 

ھەروســا  دگوھۆریــت.  خوەزایــێ 

پیربــوون، ژ دلکەتییا خــوە دوورکەتن 

ــا  ــار تێکچــوون و درەنگــمان و مرن ــە. ئیج ــزا مرۆڤیی ژی پایی

ھیڤییــان ب ســایا گۆتنــان دبــن ســترانا پاییزۆکــێ. ژ بەندێــن 

ــە.  جــودا و ســەربخوە پێــک تێــت. ســەرناڤێ پاییــزۆکان نین

ــدن. ب  ــە ھۆنان ــەروا تێن ــت و ب س ــی سەربەس ب ئاوایەک

ــترین. ــە س ــۆژ تێن ــب و دلس ــەلیقەیەکە خەری س

وێ ل من ھاتی پیرەپاییزە

چ پیرەپاییزەکە ب لەزووبەزی

خەمەکێ ئاڤێتە گولێۆ، خویسارێ ئاڤێتە حەرامە رەزی

مەمکێد شەنگەدۆستکا من

پار و پێرار خرکۆکە بوون کچکۆکە بوون

بەلێ سالکۆکا ئیسال تەرەسبابێ مێرانیێ دگەزی

2.3.5. حەیرانۆک

چێکــرن.  ھاتییــە  “حەیــران”ی  پەیڤــا  ژ  حەیرانــۆک، 

ئەڤینــدار  ســترانا  ئەڤــە  دکــەت.  ئیفــادە  حەیرانبوونــێ 

بــەر  دھاڤێــژن  ئەڤینــدار  کورێــن  و  کــەچ  دلدارانــە.  و 

ھەڤــدوو. ھەمــی ناڤــەرۆکا حەیرانۆکــێ ل دۆرا ئەڤینــێ 

ــن جــودا و  ــت. ســترانەکە ســڤک و خوەشــە. ژ بەندێ دزڤری

ســەربخوە پێکتێن. ســەرناڤێ حەیرانــۆکان نینــە. ب ئاوایەکی 

ــۆک ب  ــدن. حەیران ــە ھۆنان ــەروا ھاتن ــت و ب س سەربەس

گازییــا کورکــۆ دینــۆ! ئــان ژی کەچکــێ دینــێ! دەســت پــێ 

دکــەن. ل کوردســتانێ حەیرانــۆک گەلــەک بەلاڤــن.

کورکۆ دینۆ،

ئەڤ شەڤ چ شەڤە

رەڤــە گرتــی  منیــێ  بابــێ  پــەزێ 

خــوەزی ئــەز ببامــا بەرخەکــی ســاڤا

ڤــە خــوە  حەیرانــێ  کەپەنــێ  بــن 

کەچکێ دینێ،

کــەڕن بەفــرێ  ژ  مــە  چییاکێــد 

فەرشــێد کانییــان ژ خویســارێ تــەڕن

مــن شەنگەدۆســتکا  و  مــن  مابەینــا 

کاخــەز ناھێــن و مەکتــووب ناگــەرن

2.3.6. شەشبەندی، بەریتە

ھــەم ژ ئالییــێ رووخســارێ ھــەم ژی ژ ئالییــێ ناڤەرۆکێ 

ڤــە ســترانەکە ب ھێــزە. ناڤــەرۆکا وێ ژ مژارێــن جۆربجــۆر 

پێــک تێــت. شەشــبەندی ب کێشــە و ب ســەروا نــە. ھــەم ژ 

بــۆ ســترانا بەندێــن وێ ژ شــەش رێــزان پێکھاتــی ھــەم ژی ژ 

بــۆ ســترانا ب ســەلیقە و ئــاوازا شەشــبەندییێیا 

ــدا  ــن. د دیوانان ــە گۆت ــە ســترین تێت جــودا تێن

د حالــێ روونشــتنێدا تێنــە گۆتــن. چەنــد 

ــرن.  ــەس ژی ڤەدگێ ــد ک ــژن و چەن ــەس دبێ ک

ســەلیقە و مەقامــێ وێ جــودا و گەلــەک 

بەرکەتــی نــە. ریتــم و ســەلیقا شەشــبەندییان وەکــی موزیــکا 

دێــرێ )کلیســێ(یە. ئــەڤ چەنــدە ژی د ئەنجامــا پێکڤەژینــا 

نەســتووری و کوردێــن موســلمان چێبوویــە. ســەلیقا وێ 

گرانــە. تەنــێ د ھەکاریــان ژ ئالییــێ پنیانشــییێن چەلــێ و د 

بۆتــان ژ ئالییــێ گۆیــان تێنــە گۆتــن.

رەزی ناڤـــا  چوومـــە  ئـــەز 

ـــدن ـــول چان ـــارێ گ ـــت ی مـــن دی

مەیدانـــە زەر  ئەنیـــکا 

زێـــر و تیـــت تـــێ ئالانـــدن

ســـلە مـــن  ژ  مـــن  یـــارکا 

ـــدن ـــن رەڤان ـــاڤ ژم ـــەردو چ ھ

رەزی ناڤـــا  چوومـــە  ئـــەز 

ئاڤـــە درەشـــینیت  یـــارێ 

پاییزۆک ئەو سترانن 

کو ب تایبەتی ل 

دەڤەرا ھەکاریان، 

بۆتان و باھدینان 

تێنە گۆتن

شەشبەندی 

ب کێشە و 

ب سەروا نە

مەیدانـــە زەر  ئەنیـــکا 

زێـــر و تیـــت دکەڤـــن ناڤـــە

ســـلە مـــن  ژ  مـــن  یـــارکا 

ســـلاڤە ھلناگریـــت 

رەزی ناڤـــا  ھاتـــم  ئـــەز 

ســـەر خاتـــرا تـــە گولچینـــێ

یـــارێ ڤـــێ دگـــەل مـــن نەکـــە

کینـــێ باڤێـــژە  ژدلـــی 

یـــارێ ســـەر ســـۆزا خـــوە مـــە

یەقینـــێ بکـــە  مـــن  ل  تـــو 

رەزی ناڤـــا  ھاتـــم  ئـــەز 

ســـەر خاتـــرا تـــە گولکـــەرێ

یـــارێ ڤـــێ دگـــەل مـــن نەکـــە

نـــەزەرێ نەبـــرە  ژمـــن 

خـــوە ســـۆزا  ســـەر  یـــارێ 

ــاوەرێ ــە بـ ــن بکـ ــو لمـ ــە تـ مـ

2.3.7. نارینک

ناڤــێ خــوە ژ نارینییــا بــووکان وەرگرتییــە و د ڤــان 

ســتراناندا ب شــکلێ “نــارێ ئــان ژی “نارینــێ” خیتابــێ 

بووکــێ دکــن. ئــەڤ بــڕێ ســترانێ، ژ ســترانێن ل ســەر بووکان 

تێنــە گۆتــن پێــک تێــت. دەمــا خەنایــە بووکــێ، چوونــا 

ــێ،  ــێ، دەرێخســتنا بووک ــا بووک ــێ، راکرن ــک بووک ــێ، ن بووک

برنــا بووکــێ و دەمــا پێشــوازیکرنا بووکــێ ژ ئالییــێ زاڤــا ڤــە 

تێنــە گۆتــن. بەندێــن ڤــێ ســترانێ ژ ســێ رێــزان پێــک تێــن. 

ــە. ــێ ســترانێ دا ھــەم کێشــە ھــەم ژی ســەروا ھەی د ڤ

منــێ دایــکا  نارینــێ 

منــێ دایــکا  دەلالــێ 

بنڤــە ئەڤشــەڤ تنــێ

مرنــێ ھەتــا  ھنــدە 

کانــوون و ھــەردوو چری

کانــوون و ھــەردوو چری

شــۆلا خــودێ ھــەز کری

دای و وەلــەد ژێک کری

کانــوون و چــری چــارن

کانــوون و چــری چــارن

ڤــان ســەران بەفر دبارن

نارینــێ رۆژ ھەژمــارن

2.3.8. سەرێ زاڤا

ــن.  ــک تێ ــن پێ ــە گۆت ــا تێن ــڕە ژ ســترانێن ب زاڤ ــەڤ ب ئ

ــن.  ــە گۆت ــن تێن ــا دک ــۆیێ و خەن ــەن سەرش ــا دب ــا زاڤ دەم

ــن. ب کێشــە و  ــک تێ ــزان پێ ــتر رێ ــان ژی پ ــزان ئ ژ ســێ رێ

ســەروا نــە و ب ســەلیقا شەشــبەندییان تێنــە ســترین. د 

ــن. ــە گۆت ــتنێدا تێن ــێ روونش ھال

ســوولاڤێ سەر ســوولاڤێ، لاوۆ ھەی لاوۆ

ســوولاڤێ سەر ســوولاڤێ، ……… زاڤاوۆ

ــەی لاوۆ ــێ، لاوۆ ھ ــەرزێ ئاڤ ــنا م سۆس

خوناڤێ،...........زاڤــاوۆ بــەر  شــلە  یــا 

ســوولاڤێ ســەران تــۆزە، لاوۆ ھــەی لاوۆ

تۆزە،...........زاڤــاوۆ ســەران  ســوولاڤێ 

ــەی لاوۆ  ــۆزە، لاوۆ ھ ــێ ب ــدکا نێری بەن

و کەزی،............زاڤــاوۆ بســک  خاتینــا 

ســوولاڤێ ســەران تــەزی، لاوۆ ھــەی لاوۆ

ســوولاڤێ ســەران تەزی،...........زاڤــاوۆ

ــەی لاوۆ ــەزی، لاوۆ ھ ــێ پ ــدکا نێری بەن

و کەزی،............زاڤــاوۆ بســک  خاتینــا 

2.3.9. پەستە

پەســتە، د ئەساســێ خــوەدا بەســتەیە. ئــەڤ بــڕە ژ بــۆ 

ســترانێن ب کێشــە و ســەروایێن ب ھاریکارییــا ئاموورەتەکــە 

موزیکــێ تێنــێ ســترین تێتــە گۆتــن. بەســتەکارێن ڤــێ 

ســترانا ھۆنانــدی کەســێن دییــارن. پرانییــا ســترانێن ژ ئالییــێ 

ڤــە  موزیکــێ  ئاموورەتێــن  ب  کوردیێــن  ھونەرمەندێــن 

ــا،  ــین تاھ ــترانێن تەھس ــی س ــە. وەک ــتە ن ــن پەس ــە گۆت تێن

ئــەردەوان زاخۆیــی، شــڤان پــەروەر و ھــود… . ل ھەکاریــان 

ــن. ــە گۆت ــان ســترانان پەســتە تێت ــۆ ڤ ــان ژ ب و باھدین

2.3.10. زێار، پێگۆتن

ــان  ــری ئ ــەر م ــە. ل س ــێ ن ــین و بەھیداریی ــترانێن ش س

ژی کوشــتییان تێنــە گۆتــن. ســترانێن پێگۆتنــێ نــە. ھــەم ب 

ــدن. ــە ھۆنان ــێ کێشــە ھــەم ژی ب سەربەســت ھاتن ئاوای

ب کێشە

دەلال حوســەینێ  قەلەنــدەرە  قەلەنــدەر 

دەلال حوســەینێ  قەلەنــدەرە  قەلەنــدەر 

دەلال حوســەینێ  ســەرە  مــەزن  خالقــێ 

دەلال حوســەینێ  بــەرە  و  دار  دگریــن  بــۆ 

دەلال حوســەینێ  مزگەفتــێ  رەخ  قــەسرکا 

ئــەو برجــا رەخ مزگەفتــێ حوســەینێ دەلال

ســەر تێــت دەنگــێ جمعەتــێ حوســەینێ دەلال

دەلال حوســەینێ  خلوەتــێ  بــەر  حوســەینە 

دەلال حوســەینێ  تنــێ  حوســەین  قــەسرکا 

ئــەو برجــا حوســەین تنــێ حوســەینێ دەلال

ســەر تێــت دەنگــێ خوەندنێ حوســەینێ دەلال

دەلال حوســەینێ  مرنــێ  بــەر  حوســەینە 

دەلال حوســەینێ  بێلایــێ  رەخ  قــەسرکا 

دەلال حوســەینێ  بێلایــێ  رەخ  برجــا  ئــەو 

ــەینێ دەلال ــێ حوس ــێ دوای ــت دەنگ ــەر تێ س

بــوو کەســەر دلــێ دایــێ حوســەینێ دەلال

سەربەست

نڤســتی مــارەک  ماقبــەرێ  چوومــە 

من پێ خوە دایێ، ســەرێ خوە ل من گوھوستی

مــاری؟” چ  تــو  مــارۆ  “ئــەرێ  گــۆت:  مــن 

گۆت: “ئەز ھاتمە ســەر و سمبێلێد ھێژ نە رستی

رازایــی مــارەک  ماقبــەرێ  چوومــە 

ــێ، ســەرێ خــوە ھەلینایــی ــێ خــوە دای مــن پ

مــاری؟” چ  تــو  مــارۆ  “ئــەرێ  گــۆت:  مــن 

گــۆت: “ئــەز ھاتمــە ســمبێلێد ھێــژ نــە بادایــی”

2.3.11. لایلایێ، لۆرک )سترانێن لاندک/ دەرگووشێ(

ــووش(  ــدک )دەرگ ــەر لان ــترانێن د ب ــۆ س ــڕ ژ ب ــەڤ ب ئ

ســترانێن  بــۆ  ژ  ژی  ئــان  نڤاندنــێ  زارۆک  ھەژاندنــێ، 

ــەم  ــن. ھ ــە گۆت ــا زارۆکان تێن ــا زارۆکان و پێلەییزتن ھەژێکرن

ب کێشــە ھــەم ژی ب ئاوایــێ سەربەســت ھاتنــە ھۆنانــدن. 

ــن. ــە گۆت ــڤک تێن ــا س ــەم ژیی ــران ھ ــەلیقا گ ــەم س ھ

سەربەست

لایێ ھەی لایێ

بانـــی ســـەر  بەمـــە  خـــوە  لانـــدکا  دێ 

کتانـــی تایـــێ  دادەم  پـــێ  دێ  ئـــەز 

ـــی ـــێ رەحان ـــۆ رەبب ـــەم ب ـــی بک دێ دوایەک

دا بابێ لاندکێ

خێـــر و شـــایی ڤەگەریـــت ژ کاروانـــی

لایێ ھەی لایێ

ناڤـــدەرێ بەمـــە  خـــوە  لانـــدکا  دێ 

مێـــزەرێ تایـــێ  دادەم  پـــێ  دێ  ئـــەز 

ـــی ـــێ رەھان ـــۆ رەبب ـــەم ب ـــی بک دێ دوایەک

دا بابێ لاندکێ

خێـــر و شـــایی ڤەگەریـــت ژ ســـەفەرێ

لایێ ھەی لایێ

زەڤییـــێ بەمـــە  خـــوە  لانـــدکا  دێ 

کەفییـــێ تایـــێ  دادەم  پـــێ  دێ  ئـــەز 

ـــی ـــێ رەھان ـــۆ رەبب ـــەم ب ـــی بک دێ دوایەک

دا بابێ لاندکێ

ــێ ــت ژ خەریبییـ ــایی ڤەگەریـ ــر و شـ خێـ

ب کێشە

خودێــۆ خــوەش خودێــۆ

بەرفێــۆ بایــێ  نــەدە 

نــێ کــورێ رێڤینگــێ رێۆ



13

ژمـــــــاره )4(

ــا ــنـ ــیـ ــاڤـ هـ

2 0 2 3

دێ چیــت مــالا خالێــۆ

دبینــی تــو  خودێــۆ 

دبینــی تــو  رەببییــۆ 

وەرینــی تــێ  پەژانــی 

بکــەی مــوو نەبزدینــی

مــالان ژۆری  خودێــۆ 

مــالان ژۆری  رەببییــۆ 

تفــالان پێپــکان دەیــە 

پــێ بچنــە مالێــد خــالان

2.3.12. سەرێلیک )سترانێن نێچیرڤانییێ(

ســترانێن راڤ، نێچیــر و نێچیرڤانییــێ نــە. ب ئاوایــێ 

سەربەســت ھاتنــە ھۆنانــدن و ب ســەلیقەیا پاییــزۆکان تێنــە 

ســترین. د ســەرێلیکێدا دییالۆگێــن نێچیرڤــان و نێچیــران 

)پەزکۆڤــی، خــەزال، نێــری و بــزن( جھەکــی بەرفــرەھ دگــرن. 

ســتران ل ســەر روودانێــن تراژیــک رادوەســتیت. ژ بــەر 

ــترین. ــە س ــۆژ تێن ــەلیقەیەکە دلس ــدێ ب س ھن

ئەگەر ئەز بمرم من نەبەنە ناڤا چ مرییان

من ببەنە گرێ خاتوونێ مابەینا ھەردوو گەلییان

ــڤانان،  ــت ش ــا گۆپالێ ــن، تەقێن ــێ م ــە گوھ ــبەیان بێت دا س

ــان ــاخێت نێریی ــا ش شرەقێن

ئێڤاران بێتە گوھێ من زرێنا مەنجەلووکێت بێرییان

سەر زییارەتێ من ببیتە داخوازا نەخوەش و تاوییان

خەمــک و خییالێــد تــاژی و تــوولان، ژ بابکێــد کاران قــەت 

ڤەنابیــت

دلۆ ئەز پیر بووم، دلێ مال خراب قەت پیر نابیت

ھەی ھەرێ نێرییۆ تو بۆ چ وەی ھێری

ــا  ــتی ھنداڤ ــی و رادوەس ــەقلانێت ژۆری تێ ــەرێ س ــو س ت

ــکێری ش

ــێ پــەزێ کۆڤــی  ــە نێچیرڤان ــەز ن ــر محەمــەد دبێژیــت ئ می

مــە،

ئاشقێ خانپەرییێ خودانا خزێا زێری

ھەی ھەرێ نێرییۆ ماکا بزنێ

تو سەرێ سەقلانێت ژۆری تێی و ژ تەرازنێ

خوارنا تە ژ ئاڤا گولێیە، ڤەخوارنا تە ژ ئاڤا سۆسنێ

ــر  ــەکا نەبخێ ــە جاب ئەڤــە ســەرێ ســێ شــەڤ و ســێ رۆژان

ــی وێ ھات

ــەر  ــە ب ــان وێ کەفتیی ــی نێچیرڤان ــەردارێ ھەم ــت س دبێژی

ــا ڤــێ مرنــێ خرێن

ھەی ھەرێ نێرییۆ ماکا کارێ

تو ھێدی ھێدی ژ کۆلێت میراندا تێیە خوارێ

د کەڤییە پاناڤا ژۆری پشتەکا ڤێ ھیسارێ

خوارنا تە ژ ئاڤا گولێیە، ڤەخوارنا تە ژ ئاڤا گول ھیزارێ

ــر  ــەکا نەبخێ ــە جاب ئەڤــە ســەرێ ســێ شــەڤ و ســێ رۆژان

ــی وێ ھات

ــەر  ــە ب ــان وێ چووی ــی نێچیرڤان ــەردارێ ھەم ــت س دبێژی

ــا شــارێ ئاڤ

نێچیرڤانێت مە گەلەکن رابوون ڤێ ھەیڤا تەباخێ

ــێ  ــە گەلیی ــوە دان ــەرێ خ ــی ب ــە ھەرەکۆل ــوە دان ــتا خ پش

ــاخێ ش

ــر  ــەکا نەبخێ ــە جاب ئەڤــە ســەرێ ســێ شــەڤ و ســێ رۆژان

ــی وێ ھات

ــا  ــە ناڤ ــان وێ کەتیی ــی نێچیرڤان ــەردارێ ھەم ــت س دبێژی

ــێ ئاخ

ھەی ھەرێ نێرییۆ تو بۆچ وەی دامایی

ــوە  ــا خ ــتی، رودین ــاران رادوەس ــەرێ لات و زن ــەر س ــو س ت

ــی ــەر بای ــە ب دعدەی

پــاش  نێچیرڤانــان دەربــەکا رساســی  ســەردارێ ھەمــی 

چەنگــێ تــە دایــی

ــر  ــەکا نەبخێ ــە جاب ئەڤــە ســەرێ ســێ شــەڤ و ســێ رۆژان

ــی وێ ھات

ــر خوەســت و  ــان خات ــی نێچیرڤان ــت ســەردارێ ھەم دبێژی

ــا ھێلایــی دنی

2.3.13 مەدیحە

ســترانێن دیــن و دییەنەتــێ نــە. ل ســەر 

مەزنەکــی  پێغه مبــەر،  ھه زره تــێ  مەدھێــن 

دینــی ئــان ژی بابەتەکــە دینــی ھاتنــە ھۆناندن. 

مرنــێ،  بەحســێ  مەدیحەیانــدا  د  ھەروســا 

ــان  ــر و خێرات ــا خێ ــێ، ھاندان ــا دنیای پووچبوون

ھەیــە. پرانییــا وان ب کێشــە نــە لــێ بەلــێ نموونەیێــن 

سەربەســت ژی ھەنــە. ژ بلــی ڤانــە ســترانێن فەقییانیێــن د 

مەدرەســاندا دگۆتــن و د بــەر دا دلەییزتــن ژی ھەنــە.

قەبــرۆ قەبــرۆ  قەبــرۆ  ئــۆی 

خەبــرۆ تــژی  و  تــۆز  تــژی 

ئەڤــرۆ مــە  تــە  مێڤانــێ 

تــاری و  تەنــگ  منــۆ  قەبــرێ 

مــاری گۆتــە  دووپشــکی  ڤــی 

دێ خوەیــن گۆشــتێ گونەھــکاری

ھەیــە مــرن  بەنییــۆ  ھــەی 

مەیــە مــالا  تــاری  قەبــرێ 

فایدەیــە بــێ  تــازی  و  شــین 

وێــران مالــک  بەنییــۆ  ھــەی 

خێــران و  نــەدر  بکــە  خــوە  بــۆ 

بێــران و  تەڤــر  رۆژا  تێــت  دوو 

زەڤییــێ نــاڤ  منــۆ  قەبــرێ 

ئەنییــێ نــاڤ  دەینــا  گــورزەک 

جیرانییــێ ئەزابــا  ئــەو 

ئاڤــان دو  نــاڤ  منــۆ  قەبــرێ 

چاڤــان ناڤــا  دەینــا  گــورزەک 

ئــەو ئەزابــا دای و باڤــان

2.5. سترانێن کاری )سترانا ھەلکەفتان(

ئــەڤ ســترانە ژ ســترانێن، د ژییانــا کوردانیــا رۆژانــە 

دەیێــن ل بــەر کارەکــی ئــان ژی کریارەکــێ تێنــە گۆتــن پێــک 

تێــت. کارێــن ل بــەر موزیکــێ تێنــە کــرن چەنــد 

زەحمــەت و گــران ژی بــن ل بــەر مرۆڤان ســڤک 

دبــن. ئــەم دکاریــن ئــەو کارێــن ب ھاریکارییــا 

ســترانان تێنــە کــرن وھــا رێــز بکــن.

- سترانێن ل بەر مەشکێ

مەشــکێ ماســتێ مھــان تــێ ھــای مەشــکێ

ژارێ وەی  تــێ  مھــان  ماســتێ  جانــا 

ســلک و ســیر و باجــان تــێ ھــای مەشــکێ

ژارێ وەی  تــێ  جــان  دو  مــالا  خوەزیــا 

مەشــکا مــن ماســتێ تیــر تــێ ھــای مەشــکێ

ژارێ وەی  تــێ  تیــر  ماســتێ  مــن  جانــا 

ســلک و باجــان و ســیر تــێ ھــای مەشــکێ

ژارێ وەی  تــێ  پیــر  دو  مــالا  خوەزیــا 

مەشــکێ ھــای  شــینە  نێرییــێ  مەشــکا 

ژارێ وەی  شــینە  نێرییــێ  جانــا 

مەشــکێ ھــای  باوەشــینە  بســکان  ڤــان 

ژارێ وەی  فەراشــینە  زۆزان  مــە 

- سترانێن پالەتییێ

ھــۆی عەلــۆ عەلــۆ عەلــۆ

عەلــۆ گێرانــۆ  گەنــم 

عەلــۆ قەیتانــۆ  ســمبێل 

عەلــۆ کچانــۆ  یــارێ 

دا کــوورێ  عەلــۆ  مــالا 

عەلــۆ گێرانــۆ  گەنــم 

دا چالــێ  دەینــا  گەنــم 

ــێ دا ــان کچــکان چــاڤ ل ڤ

پالــێ بــەر  عەلــۆ  مــالا 

عەلــۆ گێرانــۆ  گەنــم 

ژنھالــێ ئینــا  گەنــم 

دەلالــێ یــارێ  ئەلــۆ 

د مەدیحەیاندا 

بەحسێ مرنێ، 

پووچبوونا دنیایێ، 

ھاندانا خێر و 

خێراتان ھەیە



15

ژمـــــــاره )4(

ــا ــنـ ــیـ ــاڤـ هـ

2 0 2 3

جۆخینــێ ژ  تێــت  ئەلــۆ 

عەلــۆ گێرانــۆ  گەنــم 

قەلوونــێ ددەتــن  فــران 

خاتینــێ یــارێ  ئەلــۆ 

- سترانێن زبارەیان )ئاخەبان، چولیبرین، رەزکۆلان(

بــان ھــەی بانــێ بان ھــەی بانێ

ئاخەبانــێ بانــێ  ھــەی  بــان 

کتانــێ کــراس  کیــژێ  ھــەی 

رامیســانێ مەحــەل  ھــات 

بــان ھــەی بانــێ بانــێ بــەر مــە

ئاخەبانــێ بانــێ  ھــەی  بــان 

یێــد ھاتینــێ زەنــدک نەرمــە

ــێ شــەرمە ــن ل ــژا شــێخان م کی

بــان ھــەی بانــێ بانــێ یالــی

ئاخەبانــێ بانــێ  ھــەی  بــان 

ســالی چــاردە  ھاتینــێ  یێــد 

کیــژا شــێخان دێ چمــە لالــی

بــان ھــەی بانــێ بانــێ بەســتی

ئاخەبانــێ بانــێ  ھــەی  بــان 

یێــد ھاتینــێ کەمــەر شکەســتی

کیــژا شــێخان دێ چمــە دەســتی

- ســترانێن بــۆری )تاتیھونیــن(

کیســکۆ چێکری کیســکۆ چێکری

کیســکۆ چێکری کیســکۆ چێکری

تلــی و دەســتان دروار لــێ کــری

بیژیــێ بییانــی بەر خــوە ڤەکری

کیسکۆ نەقشاندی کیسلۆ نەقشاندی

نەقشاندی کیسکۆ  نەقشاندی  کیسۆ 

رەشاندی دروار  دەستان  و  تلی 

ھەژاندی خوە  بەر  بییانی  بیژیێ 

- سترانێن دەستار ھێرانێ )بەردەستاری(

دەســتارێ ئاکــرێ بەرینــە

زێرینــە خزێــم   .………

………دەســت تــێ وەرینە حەلالە حــەرام تێ نینە

دەســتارێ ئاکــرێ بەراشــە

قاشــە خزێــم   ..……

قوماشــە قوتنــی   ..……

تەماشــە وەرە   ..……

-سترانێن جۆھنی و ساڤار قوتانێ )بەردان(

-سترانێن مازیچین و پانجارچنینێ

چنــێ چنــێ  چنــێ  ھــا 

چنــارۆکان ناچنــە  کیــژ 

منــێ دلــێ  رەشرەشــکا 

دنــێ ھنــدی  نــادەم  تــە 

دێرێــۆ رەخ  پەمبوویــێ 

چنــارۆکان ناچنــە  کیــژ 

کێرێــۆ ب  دوری  مــن 

خێرێــۆ ھەڤرانــێ  بــۆ 

پەمبوویــێ رەخ مزگەفتــێ

چنــارۆکان ناچنــە  کیــژ 

قودرەتــێ ب  دوری  مــن 

داوەتــێ ھەڤرانــێ  بــۆ 

تەڤنــی بــەر  بەردۆلاڤــی، 

2.5. سترانێن زارۆک و لەییزان

ــدا  ــەر لەییزان ــن د ب ــترانێن زارۆکان ویێ ــڕ ژی س ــەڤ ب ئ

تێنــە گۆتــن پێــک تێــت. ئــەڤ بــڕ ب ســەرێ خــوە مژارەکــە 

جودایــە. لــەو ئــەم زێــدە پــێ را ناچیــن.

ژ ئالییێ رووخساریێ ڤە ستران

2.1. سترانا ب کێشە

ئــەڤ جــۆرە ســتران ژ ســترانێن د ناڤبــەرا مالکێــن وێــدا 

کێشــە و ســەرواھەیی را تێتــێ گۆتــن. بنیــادێ ســترانا کــوردی 

ل ســەر مالکێــن ژ ســێ رێــزان پێکھاتــی ئاڤــا دبیــت. ھەژمارا 

کیتەیێــن د ھــەر رێزەکــە مالــکا ســترانێدا ھنــدی ھەڤــن. ب 

ــلان  ــترانێن دی ــن. س ــە گۆت ــڤک تێن ــە س ــەلیقە و ئاوازەک س

ــتە  ــبەندی، پەس ــا، شەش ــەرێ زاڤ ــک، س ــدان، نارین و گۆڤەن

و ھنــەک زێــمار، لایلایــێ و ســترانێن زارۆکان ژی ب ڤــی 

ئاوایــی تێنــە ڤەھۆنانــدن. بــۆ باشــتر تێگەھشــتنا ڤــێ مــژارێ 

ئــەم دێ ژ بــۆ ھــەر جۆرەکــی ســترانێ نموونەیەکــێ بــدن.

سترانا گۆڤەندێ:

/ا کیتــە   7  = تــەوزی  مــن  خزێــا 

/ا کیتــە   7  = قرمــزی  رووکــێ  ســەر  ل 

/ا کیتــە   7  = دزی  لاوان  ئاقلــێ 

نارینک:

/ا کیتــە   7= بلنــدە  چەنــدا  ناریــن 

/ا کیتــە   7  = فنــدە  و  شــەمال  بــەژن 

ــە /ا ــدە = 7 کیت ــوو گون ــە خــراب ب ــاش ت پ

سەرێ زاڤا:

/ا کیتــە   7  = لاوینــی  تــو  مــن  لاوکــێ 

/ا کیتــە   7  = تینــی  ژنــێ  دەمــا  ھــەژ 

/ا کیتــە   7  = ببینــی  ژێ  خێــران  ســەد 

شەشبەندی:

/ا کیتــە   7  = رەزی  ناڤــا  چوومــە  ئــەز 

مــن دیــت یــارێ گــول چانــدن= 7 کیتــە /ب

کیتــە/ج  7  = مەیدانــە  زەر  ئەنیــکا 

ئالانــدن= 7 کیتــە/ب تــێ  تیــت  زێــر و 

/د کیتــە   7  = ســلە  مــن  ژ  مــن  یــارکا 

ھــەردوو چــاڤ ژعمن رەڤانــدن=7 کیتە /ب

چار رێزی:

کیتــە  7  = عەباســی  عەباســی،  مــەم 

کیتــە  7  = کراســی  تانــا  رویســە 

کیتــە  7  = نەنیاســی  بــوو  کــۆرە  دای 

کیتــە  7  = ئەلماســی  رمــا  لێــدا 

ھەشت رێزی

کیتــە  7  = پێغەمبــەر  عیســا  کــورێ 

کیتــە  7  = ئاخرەتــێ  دەورێ  رابــوو 

کیتــە  7  = بــوو  شــین  رھانــا  بــەژن 

شــین بــوو باخچــێ جەننەتــێ = 7 کیتــە

کیتــە  7  = تەیبیــرە  کــر  ئەشــابان 

کیتــە  7  = قودرەتــێ  ژەنــی  تۆکــە 

کــەس نزانیــت بــۆ کــێ بــوو = 7 کیتــە

کیتــە  7  = نەعلەتــێ  ســتوکرا  کەفتــە 

وەکــی د نموونەیێــن ژۆریــدا دییــار دبیــت د ڤــێ جــۆرە 

ســترانێدا ھــەم کێشــە ھــەم ژی ســەروا ھەیــە. ئــەڤ جــۆرە 

ســتران ب ئاوایەکــی کۆلەکتیــڤ تێنــە گۆتــن. یانــی ژ ئالییــێ 

ھــەری کێــم دو کەســان ڤــە تێنــە گۆتــن و دیســا ژ ئالییــێ 

ھــەری کێــم دو کەســان ڤــە تێنــە ڤەگێــران. ســەلیقەیا 

ــا  ــڤکبوونە ئیمکان ــەڤ س ــڤکە. ئ ــترانان س ــان س ــن ڤ ئاوازێ

ــێ ددەت. ــز و بزاڤ ــس، لەیی رەق

سترانا سەربەست  .2.2

ــی “گازی” ب  ــێ ســترانێ وەک ــی جۆرەی ــن ڤ ــەم دکاری ئ

نــاڤ بکــن. چمکــی ئــەڤ ســتران ب ســەلیقە و ئــاوازا گــران 

ــان وەکــی “گازی”  ــەرا ھەکاریی ــن. ل دەڤ ــە گۆت ــژ تێن و درێ

ــترانێ  ــێ س ــا ڤ ــۆ گۆتن ــترانبێژ ژ ب ــی س ــن. چونک ــە زانی تێن

ــێ  ــی ب ئاوای ــژە. و پاش ــەکە درێ ــن و نەفەس ــێ بێھ پێدڤیی

گازیکرنــێ دقیریــت. کلام، پاییــزۆک، حەیرانــۆک، لاوک، لاوژە 

و ھنــەک زێــمار، لایلایــێ و ســترانێن زارۆکان ب ڤــی ئاوایــی 

ھاتنــە ڤەھینــان. پرانییــا ڤــان ســترانان ل ســەر مالکێــن 

ســێرێزی ھاتنــە ئاڤاکــرن. لــێ بەلــێ ھەژمــارا رێزێــن مالــکان 

گەلــەک جــاران ژ ســێرێزان پــتر ژی ھاتنــە ئاڤاکــرن. ھەکــە 

ــت  ــک بێ ــزان پێ ــن ســترانا سەربەســت ب دەھــان رێ بەندێ

ھینگــێ دبێژنــە ڤــێ ســترانێ “ســترانا نژانــدی ئــان ژی ســترانا 

چیرۆکــی”.

د ســترانا سەربەســتدا ســەروا )قافییــە( ھەیــە لــێ بەلــێ 

 hece( د ناڤبــەرا رێزێــن مالکانــدا کێشــا وەکــی کێشــا ترکــی

ölçüsü( نینــە. لــێ بەلــێ ئــەم دکاریــن بەحســێ کێشــا 

کوردییــا خوەمالــی بکــن. ھەرچەنــدە ھەژمــارا کیتەیێــن ھەر 

ــودا  ــدوو ج ــێ ژ ھەڤ ــە مالک رێزکەک

ــە.  ــی ھەی ــەکە خوەمال ــن ژی کێش ب

کوورکرنــا  پشــتی  داوییــێ  ڤــێ  ل 

لێکۆلینێــن ل ســەر فۆلکلــۆرا کــوردی 

ــتیا  ــترانا سەربەس ــو س ــن ک ــە دی ھات

ــێ  ــە. ل دوو ڤ ــە ھەی ــدا کێش کوردی

بۆچوونــێ ھــەر رێزەکــە مالــکا ســترانا 

ــێ- ــن؛ س ــەر رێزێ ــت ل س سەربەس

کیتەیــی، چار-کیتەیــی، پێنج-کیتەیــی 

و ھەفــت- کیتەیــی ئاڤــا دبــن. رێــزا مالکێیــا پێشــییێ چەنــد 

ــن  ــن مالکێیێ ــن رێزێ ــارا کیتەیێ ــت ھەژم ــت دڤێ ــی بی کیتەی

دی ژی ئــان ھنــدی کیتەیێــن رێــزا پێشــییێ ئــان ژی قاتێــن 

ــی  ــێ کیتەی ــییێ س ــزا پێش ــە رێ ــە ھەک ــۆ نموون ــت. ب وێ بی

ــەش- ــان ش ــی ئ ــێ کیتەی ــان س ــن دی ئ ــت رێزێ ــت دڤێ بی

کیتەیــی ئــان ژی نــەھ- کیتەیــی بــن. ئــەڤ مــژار ھێــژ 

ــوور و  ــن ھ ــی لێکۆلینێ ــە ھەوجەی ــت نەبووی ــاش سەراس ب

ــا  ــی ئیمکان ــا خوەمال ــا کوردیی ــا کێش ــە. ھەبوون ــوور ھەی ک

ــەت.  ــر دک ــان زێدەت ــس و بۆچوون ــت، ھی ــا ھەس ئیفادەکرن

ــتا  ــبینن ھەلبەس ــترانێ نەش ــێ س ــەم ڤ ــت ئ ــێ دڤێ ــێ بەل ل

سەربەســت. چمکــی وەکــی مــە گۆتــی د ناڤــا رێزێــن ھــەر 

مالکەکێــدا ســەروا ھەیــە. ســەلیقا ســترانێن سەربەســت 

گرانــە. لــەو تەنــێ ژ ئالییــێ کەســەکی ڤــە تێنــە گۆتــن. یانــی 

ــە. ــێ نین ــن و ڤەگەراندن ــا پێکڤەگۆت ــێ ســترانێدا ئیمکان د ڤ

لاوژە، کلام:

چەندی ب نازم

شەنگە نازدارۆکا مالێد بابان نازاندی

کورکۆ دینۆ ئەڤی تەرەسێ تەرەسبابێ مێران

دەستێ خوە ئێخستە گۆپالەکی وەرگەراندی

زەند و بازنێد من عەبدالا خودێ شکاندی

خزێا کەپێ من عەبدالا خودێ لڤاندی

گوھارا حەیدەری گوھێ من بزداندی

دەستەکی منێ شکاندییێ دیتریێ خلاندی

قەبەحەتا دارێ دنیایێ من کری چ بوو چ نەبوو

ــە  ــێ دەلال ھات ــورە لاوک ــی ک ــەڤێ مای ــێبارا ش ــڤێدی س ش

ــی پشــت کۆن

من عەبدالا خودێ بێھنەکێ بەر سینگێ خوە نڤاندی

پاییزۆک:

وێ ل من ھاتی پیرەپاییزە = 10 کیتە

نێ من عەبدالێ خودێ نەکری چ کار و بارێ ڤان گا و 

گێران= 20 کیتە

ھەی ئەرێ نێ من گۆت تەرازی یێد ھاتنە قبلێۆ = 15 کیتە

گەلاڤێژێ مالکخراب خوە دھەلاڤێژیت د ناڤ قەمبەلانەکی 

ھووردە ستێران= 25 کیتە

خوەزی، سێسەد خوەزی سالا پار و پێرار ڤی دەمی = 15 

کیتە

مەمکێد شەنگە دۆستکا من خرکۆکە بوون، گرکۆکە بوون، 

نەرمۆکە بوون = 20 کیتە

بەلێ چ بکەم ڤی دەمێ سالێ =10 کیتە

یێد کەفتی بەر بەندا مال و مێران= 10 کیتە

حەیرانۆک:

کورکۆ دینۆ،

دێ چین زۆزانان پێکڤە = 7 کیتە

دێ کەپرۆکان پێکڤە شین بکەین، شقلە سەر ئێک ڤە = 14

کیتە ئەگەر مە شەڤێ سار بوو = 7 کیتە

دێ خوە کێشین دەڤ ئێک ڤە = 7 کیتە

ژ ئالییێ ناڤەرۆکێ ڤە ستران

ــکا  ــدا نەین ــد و کەلەپــۆرا مڵەتەکــی د ھەمــان دەمێ چان

وی مڵەتییــە. باشــترین رێــکا ناســینا مڵەتەکــی گرێدایــی 

ناســینا چانــد و کەلەپــۆرا وی مڵەتییــە. چمکــی ھەمــی 

ــدا وی  ــی د چان ســەرووبەرێ مڵەتەک

گرتییــە.  درووڤ  و  تەشــە  مڵەتیــدا 

چ گاڤــا ئــەو چانــد و کەلەپــۆر ب 

ئاوایەکــی زانســتی بێتــە ڤەکۆلیــن 

ــی دێ  ــیلووەت( وی مڵەت ــێ )س گڤێل

ــەم ب ســایا  ــێ. ئ ــت مەیدان دەرکەڤی

ــێ  ــن ناســناما مڵەت ــن ھێمانێ ــۆرا خــوە دکاری ــد و کەلەپ چان

خــوە دەرێخیــن مەیدانــێ. ژ بــۆ پێکھاتنــا ڤــێ چەنــدێ ژی 

پێدڤــی ب تۆمارکــرن، ســنفاندن و ڤەکۆلینێــن زانســتییێن ل 

ــە. ــە ھەی ــۆرا م ــد و کەلەپ ــەرۆکا چان ــەر ناڤ س

ــا  ــوردی خوەشــکاھییا جۆخرافیای ــە ســترانا ک چاڤکانییەک

د سترانا سەربەستدا 

سەروا )قافییە( 

ھەیە لێ بەلێ 

د ناڤبەرا رێزێن 

مالکاندا کێشا وەکی 

 hece( کێشا ترکی

ölçüsü( نینە

چاند و کەلەپۆرا 

مڵەتەکی د ھەمان 

دەمێدا نەینکا وی 

مڵەتییە



18

ژمـــــــاره )4(

ــا ــنـ ــیـ ــاڤـ هـ

2 0 2 3

کوردســتانێیە. لــەو سەردەســتییەکە خوەزایــا کوردســتانێ ئەم 

ــی  ــەوال، گەل ــن. دەشــت و زۆزان، دۆل و ن د ســترانێدا دبین

ــوولاڤ،  ــی و س ــار، کان ــەم و رووب ــی، چ ــا و بان ــار، چیی و زن

جــۆم و جــەلال، دار و بــەر، مێــرگ و چیمەنێــن کوردســتانێ 

ســترانا  دگــرن.  بەرفــرەھ  جھەکــی  کوردیــدا  ســترانا  د 

ــە.  ــا بووی ــورداوەری ئاڤ ــا ک ــا رۆژانەی ــەر ژییان ــوردی ل س ک

ــا  ــبێ ھەت ــن س ــو ژ کارێ ــن ک ــن دبین ــێ دنێری ــەم ل ــا ئ دەم

ــتانێ،  ــا زڤس ــارێ ھەت ــارێ، ژ بھ ئێڤ

ژییانــا گوندانیــا رۆژانــە، چــوون و 

کاروانــان  چوونــا  زۆزانــان،  ھاتنــا 

و تێکلییێــن بازرگانــی، خوەنــدن و 

رێڤەبــەری،  و  میراتــی  مەدرەســە، 

ــی  ــیک ھەم ــا کلاس ــا کورداوەریی ــن د ژییان ــەر و لێکدانێ ش

ــاددی و  ــا م ــدا کوردانی ــە. چان جھــێ خــوە د ســترانێدا گرتین

مانــەوی ھەروســا جھــێ خــوە د ســترانێدا گرتییــە. ب ســایا 

ــاددی و  ــا م ــدا خوەی ــن چان ــن ھێمانێ ــەم دکاری ــترانێ ئ س

مانــەوی دەرێخیــن. ژ ســترانا کــوردی؛ جــل و بــەرگ، خانــی 

و ناڤــمال، ئامیرەتێــن ئاشــخانێ، ئامیرەتێــن چــەکان، خەمــلا 

ژن و مێــران، ئامیرەتێــن چاندنــێ، کەلــە و باژێرڤانــی، شــەر و 

بەرگــری، تێکلییێــن ژن و مێــران، بچــووک و مەزنــان، رێزکێــن 

ئەخلاقــی و گەلــەک تشــتێن دی ھیــن دبین. ب رێکا ســترانێ 

کوردییــا  جڤــاکا  دەرھەقــێ  ئــەم 

ــەم  ــان وەردگــرن. ئ کلاســیک ئاگاھیی

دبینــن کــو جڤــاکا کوردییــا کلاســیک 

ژ چینێــن وەکــی میر و پســمیر، ئاخا، 

ــج،  ــۆرن، عەشــیر و کرمان پســاخا و ت

فەقــە، مــەلا، قــازی و شــێخ، گونــدی 

خوەجھــان  و  کۆچــەر  باژێــری،  و 

پێکھاتییــە. جڤــاکا کــوردی ب ھەمــی 

ســەرووبەرێ خــوە ڤــە د ناڤــا ســترانێدا جھــێ خــوە دگریــت. 

ــر و  ــا می ــە و ئوســوولێ رەڤەبرن ــی دیوانخان ــەم ھین دیســا ئ

ــن. حاکــمان دب

گرینگتریــن ژێــدەرێ زمــان و ئەدەبیاتــا کــوردی ســترانە. 

چمکــی ســترانا کــوردی ب کوردییەکــە رەســەن، جــوان و 

رەوان ھاتییــە ھۆنانــدن. گەلــەک پەیــڤ و گۆتنێــن بــەر 

مرنــێ ب خێــرا ســترانا کــوردی ژ نەمانــێ رزگار بوونــە. 

ھەروســا ســترانا کــوردی ژ بــۆ ســتاندارتبوونا زمانــێ کــوردی 

ــتانێ  ــەرەکا کوردس ــە. ســترانا د دەڤ ــەزن لەییزتیی ــە م رۆلەک

دەرکەفتــی گەلــەک ســاناھی شــییایە بەلاڤــی ھەمــی دەرێــن 

کوردســتانێ ببیــت، بێیــی پرســگرێکێن تەگەھشــتنێ. بــۆ 

ــا و  ــوردی د مەدی ــێ ک ــا زمان ــرن و کاریگەرکرن دەولەمەندک

پــەروەردە و زانســتاندا رۆلەکــە مەزنیــا ســترانێ ھەیــە. ژ بەر 

ــتنا  ــڤەبرن و پاراس ــۆ پێش ــە ب ــە گرینگ ــێ ژێدەرەک ــێ یەک ڤ

دەزگەھێــن  نەبوونــا  بــەر  ژ  کــوردی.  ئەدەبــێ  و  زمــان 

کوردســتانێ،  دیــرۆکا  لێکۆلینێــن  و  کــوردی  پەروەردەیــا 

کــوردان دیــرۆکا خــوە ب ئاوایــێ ســترانان ڤەگۆتییــە. گەلــەک 

لەھەنــگ و روودانێــن دیرۆکــی ب ســایا ســترانێ د ناڤــا 

ــدەرەک  ــە پال ــە و ســتران بووی ــەلاڤ بوون ــورددا ب ــێ ک مڵەت

بــۆ زندیمانــا ھەســتێن نەتــەوی و پاراســتنا ھشــمەندییا 

کوردبوونــێ. ئــەم دکاریــن ب خێــرا ســترانێ ل ســەر گەلــەک 

بیــر و بۆچوونێــن کوردانیێــن دەرھەقــێ؛ خــوەزا، ژن و مێــر، 

ــن جڤاکــێ، مرۆڤاھــی،  ــی، چینێ ــن خوەزای زارۆک، دییاردەیێ

مرنــێ  و  ژیــن  پێکڤەژیــن،  و  ئاشــتی  لێکــدان،  و  شــەر 

ھەلکەڤیــن. ل کوردســتانێ گەلــەک قــەوم، دیــن، مەزھــەب 

و تەریقەتێــن جھــێ ھەبوونــە. ئــەو ھەمــی پێکڤــە ژییانــە. 

ــە  ــی م ــان راچاڤ ــان جوداھیی ــا ڤ ــوردی پێکڤەژین ــترانا ک س

دکــەت. نــە تنــێ دەرھەقــێ مزگەڤــت، مەدرەســە، تەکیــە و 

ــر، کەنشــت، شــانەدێر،  ــان ھەروەســا دەرھەقــێ دێ خانەقای

وەکــی  جڤاکێــن  و  شەماشــە  رەبــەن،  قەشــە،  تــەواف، 

ــەرەب و  ــرک، ع ــزدی، ت ــی، ئێ ــتووری، جوھ ــی، نەس ئەرمەن

ھــود. ژی ئاگاھییــان ددەت.

ــا  ــوردی پرۆتیپ ــن ســترانا ک ــەم ببێژی ــە ئ ــی ھەک ب کورت

ــا خــوەدا ڤەشــارتییە گۆتنەکــە شــاش  شەخســێ کــورد د ناڤ

ــی ژ  ــناما کوردەک ــن ناس ــترانێ دکاری ــایا س ــەم ب س ــە. ئ نین

رێــزێ دەرێخیــن. لــەورا گرینگتریــن ژێــدەرا جڤاکناســی، 

دەروونناســی، دیرۆکناســی و باوەریناســییا جڤــاکا کــورد 

ــە. چمکــی ھــەر ھێمانەکــە شەخســێ کــورد  ســترانا کوردیی

ــەت،  ــوەزا، خورب ــی، خ ــن، مێران ــی؛ ئەڤی ــت وەک ــک تینی پێ

مــرن، جڤــاک، بــاوەری د ســترانا کوردیــدا ھەیــە. وەکــی 

داوی ئــەم دکاریــن ببێژیــن کــو ســترانا کــوردی گەلــەک 

کــوور و دەروونــی نینــە، ســەرڤەکییە. لــێ بەلــێ بەرامبــەری 

ڤــێ یەکــێ ئووتۆپیــک و خەیالــی ژی نینــە. ریالیســت و 

راســیۆنەلە.

ب کورتی ھەکە ئەم 

ببێژین سترانا کوردی 

پرۆتیپا شەخسێ 

کورد د ناڤا خوەدا 

ڤەشارتییە گۆتنەکە 

شاش نینە

گرینگترین ژێدەرێ 

زمان و ئەدەبیاتا 

کوردی سترانە

د سترانا کوردیدا شێواز

ئــەم دکاریــن شــێوازێ ب کورتی وەکــی ئاوایــێ ڤەگۆتنێ 

ھەیــە.  گشــتی  شــێوازەکە  کوردیــدا  ســترانا  د  بنرخینــن. 

ژ ســترانێن بەردەســت ئــەم تێدگەھیــن کــو ھــەم ھــەر 

بەندەکــە ســترانێ ھــەم ژی ســتران ھەمــی ژ ســێ پێنگاڤێــن 

ل دوو ھــەڤ رێــز دبــن، تێتــە ھۆنانــدن. ڤــان ھەرســێ 

ناڤداچــوون  ئــەم دشــێن وەکــی؛ رێخوەشــی،  پێنگاڤــان 

و ئەنجــام بناڤبکــن. د پێنگاڤــا رێخوەشــییێدا ســتران ب 

تەســویر  ئــەڤ  دەســتپێدکەت.  )وێنەکێشــی(  تەســویرێ 

ــت. پشــتی  ــی بی ــان ژی دەروون ــان فیزیکــی ئ ــو ئ ــت ک دبی

ــا  ــتپێدکەت. د بەش ــێ دەس ــا ناڤداچوون ــییێ پێنگاڤ رێخوەش

ناڤداچوونێــدا ب بەرفرەھــتر بەھســێ مــژارێ، روودانــێ 

ئــان ژی راگھاندنــا ھەســت و بۆچوونــان تێتــە کــرن. پشــتی 

ناڤداچوونــێ پێنگاڤــا ئەنجامــی تێــت. د ڤــێ بەشــێدا رامــان 

ــدن جــھ  ــە راگھان ــو بێت ــە خوەســن ک ــا تێت ــان ژی بۆچوون ئ

دگریــت. ژ بــۆ باشــتر تێگەھشــتنا ل دوو ھــەڤ ھاتنــا ڤــان 

پێنگاڤــان و ھۆناندنــا ســترانێ مــە دڤێــت چەنــد نموونەیــان 

ــن. بدەی

بۆ سترانا سەربەست.

رێخوەشی

وەرە دە لای لۆ سوارۆ

جا دلێ من دایێ دینێ رەبەنێ نەبوویە کوورەکە ژ کوورێد 

ڤان حەدادا

ناڤداچوون

ئیرۆ شەرەکی گرانێ لمە ھاتییە کرنێ خیڤەتا شەرەفخانا 

وێران

ل مابەینا ھەردوو گران ھەردوو ملان لۆ ھەردوو جادا

ئیرۆ دێ بلانێ سەرێ من ببا قوربانی سەرێ کەکێ منێ 

نادر بەگێ دەلال

چاوانێ ل سەرێ مەیدانێ ل بنێ مەیدانێ ل ناڤا کۆمێد 

سوارێد نەیاران دا

ھات و قەڤدا سمبێلێن زەری زەر سۆسنی گرت و ھەر بادا

ئیرۆ گولێد سێتیران و ماویزەران و ئەینەلییان

ل سەرێ مەیدانێ ل بنێ مەیدانێ تێنە کەکێ منێ نادر 

بەگێ ب عەلبکا وا ب سەرادا

ئەنجام

دێ بلانێ سالا د بەر ڤێ سالێ کولەکە ژ کولێد خەزەبێ 

بکەڤیتە ناڤ مالا ئیسڤێ عەبدال بەگێ و مالا زۆرۆ

چاوا دەربەکا رساسی دانە بەژن و بالا کەکێ منێ نادر 

بەگێ دەلال

بەلێ ھەیفا من دھێتە ل وێ ھەیفێ ئیرۆ ژ خوە را 

نەگەھشتە چ مەقسەد و چ مرادا

وەرە دە لای لۆ سوارۆ حەیران

جا دلێ من دایێ دینێ رەبەنێ نەبوویە کوورەکا ژ کوورێد 

ڤان جقسییان

ئیرۆ شەرەکی گرانێ لمە ھاتییە کرنێ خیڤەتا شەرەفخانا 

شەوتی

ل مابەینا ھەردوو گران ھەردوو جادان لۆ ھەردوو سییان

ئیرۆ دێ بلانێ سەرێ من ببا قوربانی سەرێ کەکێ منێ 

نادر بەگێ دەلال

چاوانێ ل سەرێ مەیدانێ ل بنێ مەیدانێ ل ناڤا کۆمێد 

سوارێد نەیاران و دژمنان

ھات و کرە قێرین و ڤان گازییان

بەلێ سەر سەرێ کەکێ منێ نادر بەگێ دەلال بوویە گژێنا 

گولێد سێتیران و ماویزەران و ئەینەلییان

دێ بلانێ سالا د بەر ڤێ سالێ کولەکە ژ کولێد خەزەبێ 

بکەڤیتە ناڤ مالا ئیسڤێ عەبدال بەگێ و مالا زۆرۆ

چاوانێ ب خافل قەدا دەربەکا دانە بەژن و بالا کەکێ منێ 

نادر بەگێ دەلال بەلێ ھەیفا من دھێتە ل وێ ھەیفێ 

تەرمێ ئەگیدێ مالا بابێ من مابوو مەیدانێ

ل ناڤ کۆمێد ڤان نەیار و خوەیییان

ــدا  ــێ بەن ــە ڤ ــەرێ خــوە ددەن ــی ب ــەم ھووربین ــا ئ دەم

ســترانا “کەکــێ منــێ نــادر بەگــێ دەلال” ئــەم ھەرســێ 

ــزا  ــن. د رێ ــرن دبین ــا ک ــە ئاڤ ــێ تێن ــد پ ــو بەن ــن ک پێنگاڤێ

پێشــییێدا دلــێ خــوە شــباندییە کوورێــن ئاگرییێــن حــەدادان 

یانــی تەســویرا دەروونــی کرییــە. پشــتی رێــزا پێشــییێ 

بەشــا ناڤداچوونــێ دەســتپێکرییە و د ڤــێ بەشــێدا بەحســێ 

ــو  ــدا ژی تشــتێ ک ــزا داوییێ ــرن. د رێ ــە ک ــێ ھاتیی روودانەک

ھــەز کرییــە راگەھینیــت یانــی ب مــراد و مەقســەدا خــوە 

ــترانێ. ــدا س ــە بەن ــە داوی دای ــی ڤ ــانەبوونا لەھەنگ ش

بۆ سترانا ب کێشە.

بێــزارێ بــەر  ژ  تێیــۆ،  ئاڤکۆکــەک 

خــوارێ بێتــە  ئــاڤ  بکەلێشــن،  کەڤیــان 

یــارێ ژ چەنگــێ  ڤەخــواری،  مــن خــوە 

زۆزانــێ بــەر  ژ  تێیــۆ،  ئاڤکۆکــەک 

کەڤیــان بکەلێشــن، ئــاڤ بێــت بنجانــێ

مــن خــوە ڤەخــواری، ژ چەنگــێ جانــێ

نھــالا بــەر  ژ  تێیــۆ،  ئاڤکۆکــەک 

مــالا بێتــە  ئــاڤ  بکەلێشــن،  کەڤیــان 

دەلالا ژچەنگێــد  ڤەخــواری،  خــوە  مــن 

ھەروســا د ڤــێ بەنــدا ســترانێ ژی ھەمــان پێنــگاڤ 

ل دوو ئێــک ھاتنــە ئاڤێــن. د رێــزا پێشــییێدا رێخوەشــی 

ــدا ناڤداچــوون  ــزا دویێ ــی وێنەکێشــییەکە فیزیکــی، د رێ یان

ــە  ــا تێت ــر و بۆچوون ــی بی ــام یان ــێ ژی ئەنج ــزا داویی و د رێ

ــە. ــێ ھەی ــە دان ــو بێت ــن ک خوەس

ژ ھــەردو ســترانێن ژۆری تایبەتییەکــە دییــا شــێوازا ســترانا 

کــوردی دەردکەڤیــت مەیدانــێ. دەمــا ئــەم بــالا خــوە ددەنــە 

کــو  دبینــن  ئــەم  ژۆری  ســترانێن 

بنیــادێ ســترانێ یــەک بەنــدە. ئــەڤ 

یــەک بەنــدە ب دوبارەکرنــا پەیڤێــن 

و  ھەســت  ھەمــان  ڤــە  جــودا 

ــت. د ســترانێن  ــێ رادگەھینی بۆچوون

ــێ  ــە ل ــت ھەی ــەک ھەس ــدا ی ژۆری

ــێ  ــن بن ــا پەیڤێ ــێ ب گوھەراندن بەل

ــن  ــە( پێکتین ــەروایێ )کافیی ــن س ــی پەیڤێ ــکری یان وان رەش

ڤــە ســتران ھاتییــە درێــژ کــرن. ڤــێ شــێوەیە ژ بــۆ ھۆنانــدن 

ــە. ــانکەر لەییزتیی ــە ھێس ــترانێ رۆلەک ــا س و ژبەرکرن

پشــتی دییارکرنــا شــێوازا ســترانانیا گشــتی ئــەم نھــا 

ــا  دکاریــن دەرباســی ئاوایێــن ڤەگۆتنــێ ببیــن. ژ بــۆ بلندکرن

ئاســتا ھونەرییــا ســترانێ پێدڤــی ب پێگریکرنــا چەنــد رێبــاز 

و ئاوایــان ھەیــە. تایبەتــی ژ بــۆ رەنگینکــرن، دەولەمەندکرن، 

جوانکــرن ئــان ژی خورتکرنــا رەوانبێژییــا بەرھەمــا ھونــەری 

و ئەدەبــی پێدڤــی ب پێگریکرنــا ڤــان ئاوایێــن ڤەگۆتنــێ 

ــن  ــدا ژی ئاوایێ ــێ بناخــێ د ســترانا کوردی ــە. ل ســەر ڤ ھەی

ــباندن و  ــترانان، ش ــن س ــورت، مازموونێ ــویرا خ ــی؛ تەس وەک

ــا پەیــڤ  ــژی و لێکھاتن ــۆگ، کورتڤەبێ مەجــاز، بانــگ و دییال

و ھەســتان ھاتنــە ب کار ئینــان. دەنگبێــژ و ھونەرمەندێــن 

ب ھێــز شــییانە ب رێــکا ڤــان ئاوایێــن ڤەگۆتنــێ، ســتران و 

ــر بکــن. ــر و ماییندەت ــن خــوە کاریگەرت بەرھەمێ

ئەنجام

ــەت  ــن تایب ــتا ل دوو رێبازێ ــۆر(؛ زانس ــی )فۆلکل گەلناس

ھــەر  شــیرۆڤەکرنا  و  نرخانــدن  ڤاڤارتــن،  بەرھەڤکــرن، 

ــا گــەل  ــە. ئەدەبیات ــا گەلەکیی بەرمایەکــی مــاددی و مانەویی

دیســیپلینەکە بنبەشــیا گەلناســییێیە. گەلــێ کــورد کــو ژ 

بــەر ســەبەبێن تایبــەت ژ ھــەر تشــتەکی زێدەتــر پێدڤییــێ 

کاریگەرکرنــا زانســتا گەلناســییێیە. د دەســتپێکا سەدســالا 

ئیمکانــا  کــو  پەیدابوونــە  دەرفــەت  ھنــەک  نۆزدانڤــە 

ــۆرا  ــژ فۆلکل ــێ ھێ ــێ بەل ــە. ل ــێ دان بەرھەڤکــرن و نرخاندن

ــە  ــرن. م ــە لێکۆلینک ــتی نەھاتی ــی زانس ــوردی ب ئاوایەک ک

ــەک  ــترانا بەش ــەر س ــوەدا ل س ــا خ ــێ خەبات ــت د ڤ خوەس

ژ ئەدەبییاتــا گەلێرییــا کــوردی لێکۆلینــێ بکــن. ب ڤــێ 

ــد. ــە نرخان ــی نموون ــان وەک ــەرا ھەکاریی ــە دەڤ ــێ م مەرەم

ــدا  ــترانا کوردی ــی س ــار بووی ــەدا دیی ــا م ــی د خەبات وەک

فۆرمێــن ژ ھــەڤ جــودا ھەنــە. ئــەڤ 

فۆرمێــن جــودا دابەشــی ســترانێن 

ــترانێن گازی  ــان و س ــد و دیلان گۆڤەن

دیوانکــی دبــن. ئــەم دکاریــن ناڤێــن 

ڤــان فۆرمێــن د بــن بابێ ڤــان ھەردو 

دیلــۆک،  دوورک،  وەکــی؛  بەشــاندا 

حەیرانــۆک،  پاییــزۆک،  لاوژە، لاوک، 

ــۆرک،  ــەرێلیک، ل ــێ، س ــمار، لایلای ــتە، زێ ــبەندی، پەس شەش

مەدیحــە، ســەرێ زاڤــا و نارینــک ب نــاڤ بکــن. ھەروەســا 

ســترانێن زارۆکان و ســترانێن کاری ژی دو بەشــێن گرینگــن.

ــەیێن  ــوردی دو تەش ــترانا ک ــە س ــاری ڤ ــێ روخس ژ ئالیی

ھنــەک  د  سەربەســت.  و  کێشــە  وەردگــرن؛ ب  گرینــگ 

خەباتێــن ڤــێ داوییــێ وەســا خویــا دکــەت کــو ســترانا 

ژ بۆ بلندکرنا ئاستا 

ھونەرییا سترانێ 

پێدڤی ب پێگریکرنا 

چەند رێباز و 

ئاوایان ھەیە

ژ ئالییێ روخساری 

ڤە سترانا کوردی دو 

تەشەیێن گرینگ 

وەردگرن؛ ب کێشە 

و سەربەست



21

ژمـــــــاره )4(

ــا ــنـ ــیـ ــاڤـ هـ

2 0 2 3

ــوردی  ــا ک ــا خــوەدا کێشــەکە خوەمالی سەربەســت ژی د ناڤ

دحەوینیــت.

ــە.  ــک نین ــی و ئووتۆپی ــترانەکە خەیال ــوردی س ــترانا ک س

دگــەل ژییانــا کــوردەوەری دگونجیــت. مــرۆڤ دشــێت ھەمی 

رەنگــێ ژییانێیــێ کوردەوەرییــێ تێــدە پەیــدا بکــەت. ســتران 

ھــەم د دەرھەقــێ ژییــان و چانــدا کوردانیــا کلاســیکدا ھــەم 

ــا  ــوردان وەزیف ــەربۆ- را ک ــایەتی و س ــێ کەس ژی د دەرھەق

نەینکەکــێ دبینــت. ھەروەســا ژ بــۆ پاراســتنا زمانــێ کــوردی 

و زندیگرتنــا ھــزرا نەتــەوی رۆلەکــە ســەرەکی لەییزتییــە.

ســترانا کــوردی ب شــێوازەکێ ھاتییــە ھۆنانــدن کــو 

ــێواز  ــەڤ ش ــێ ددەت. ئ ــرن و بەردەوامیبوون ــا ژبەرک ئیمکان

ل ســەر ســێ پێنگاڤێــن ل دوو ھــەڤ رێــز دبــن ئاڤــا دبیــت. 

ل چاڤــی ڤــێ چەنــدێ بــەرێ وێنەکێشــییەکە فیزیکــی ئــان 

ژی دەروونــی ڤــە دەســت پــێ دکــەت. پاشــی ب ھۆســتایی 

ــدا ژی  ــان ژی مــژارێ دکــەت. د ئەنجامێ بەحســێ روودان ئ

ــە  ــدن ڤ ــە راگەھان ــن بێت ــە خوەس ــا تێت ــت و بۆچوون ھەس

